
Stručna služba općinskog vijeća i općinskog načelnika

PRIJEDLOG
Broj: 01/1-02-510/16
Ilijaš, 25.02.2016. godine

Z A P I S N I K
sa 38. (tridesetosme) sjednice Općinskog vijeća Ilijaš, održane dana 25.02.2016. godine,
sa početkom u 10h. 

Tridesetosmom sjednicom OV-a Ilijaš predsjedavao je predsjedavajući Općinskog
vijeća Ilijaš g-din Damir Filipović.

Prisutni vijećnici:
RB. IME I PREZIME

SDA
1 -
2 NEDŽMIJA MATORUGA
3 SAUDIN DURMIĆ 
4 HALID DIZDAREVIĆ 
5 MUAMERA MASNOPITA
6 MUAMER DERVIŠEVIĆ
7 FAHIR HASANOVIĆ
8 RASIM ŠEHIĆ 
9 SELMA PUŠINA

SDP
10 ALAN ŠERAK 
11 MARIONETA ILIĆ-JURETA
12 DAMIR FILIPOVIĆ
13 SELVER HERIĆ

SBB
14 ADEM EFENDIĆ 
15 NIJAZ MAŠIĆ
16 SEAD ŠEHIĆ
17 AKIF BEŠLIJA

SAMOSTALNI VIJEĆNICI 

18 EDHEM HASANOVIĆ 
19 ASIM MUJIĆ
20 NIHAD BUČUK
21 ENES DIZDAREVIĆ

STRANKA ZA SREDNJE
22 BESIM GLJIVA
23 AIDA MALIŠEVIĆ 

LDS
24 NIJAZ RASTODER

BPS
25 MUHAMED HANDŽIĆ 

Odsutni vijećnik:
1. Mahir Dević 

Prisutni gosti:
1. Alma Omerović - Radio Ilijaš 
2. RTV Vogošća
3. RTV Sarajevo
4. Mirsad Hamzić – predsjednik Savjeta MZ Malešići
5. Mehmed Smajlović – predsjednik Savjeta MZ Mrakovo
6. Alen Matoruga – predsjednik Savjeta MZ Misoča
7. Almir Špiodić – predsjednik Savjeta MZ Podlugovi
8. Elmin Brkić – predsjednik Savjeta MZ Luka
9. Haris Gljiva – predsjednik Savjeta MZ Gajevi
10.Nusad Ajanović – načelnik Pete Policijske uprave

Ostali prisutni:
1. Akif Fazlić – općinski načelnik 
2. Nijaz Spahić – pomoćnik načelnika
3. Zdravko Barić – pomoćnik načelnika 
4. Sanja Zagorac-Jozić – pomoćnik načelnika
5. Alma Imamović – pomoćnik načelnika 
6. Meliha Avdibegović – pomoćnik načelnika
7. Sadeta Brkić – pomoćnik načelnika
8. Ilda Kahriman – sekretar OV-a Ilijaš
9. Vahid Hadžiabdić – građevinski inspektor 
10.Sadik Alić – komunalni inspektor
11. Adha Masnopita – stručni saradnik u Službi za društvene djelatnosti
12.Maida Habibović – zapisničar.

Predsjedavajući je otvorio sjednicu i konstatovao da postoji kvorum za odlučivanje.

Prije utvrđivanja dnevnog reda, dao je na razmatranje zapisnik sa 37. sjednice Općinskog
vijeća Ilijaš. 

Primjedbi na zapisnik nije bilo, pa je Općinsko vijeće jednoglasno usvojilo zapisnik sa 37.
sjednice. 

Zatim je predsjedavajući pročitao predloženi dnevni red i dao na razmatranje. 

NIJAZ MAŠIĆ – vijećnik SBB-a

Predložio je dopunu dnevnog reda pod tačkom 8. i to: Prijedlog Rješenja o razrješenju
člana komisije za izbor i imenovanja i Prijedlog Rješenja o izboru člana Komisije za izbor i
imenovanja, a ostale tačke da se pomjere.
Takođe, traži da se predlagač izjasni o predloženim tačkama 8., 9., 10. i 11, jer smo vidjeli

2



da nema gruntovnog lista, odnosno ne vidimo ko je vlasnik. To mijenja pravni osnov i prije
izjašnjavanja zatražit ćemo pauzu. Što se tiče tačke 8., ukoliko je vlasnik općina može ići u
ovoj formi, ali nemamo izvadka.
Za  ostale  prijedloge  vidimo  da  je  to  javno  dobro,  a  Zakon  koji  je  regulisao  kako  se
imovinom  javnog  dobra  pušta  u  promet  je  prestao  važiti,  a  novi  Zakon  je  stavio
moratorijum na to. 
Ja nisam protiv gradnje, ali nema pravnog osnova da ovo ide. Neka predlagač razmisli o
ovome i bilo bi dobro da puvuče ove tačke sa dnevnog reda. 
Ranije smo raspravljali o ovome i kazali da nećemo raspravljati o ovome ukoliko nema
zemljišno-knjižnog izvadka kao što je slučaj sada. 

DAMIR FILIPOVIĆ – predsjedavajući 

Konstatovao je da predlagač povlači tačku 9. i 10. predloženog dnevnog reda. 
Prijedlog za dopunu dnevnog reda Rješenjima o razrješenju i izboru člana Komisije za
izbor i imenovanja ide pod tačku 10. a) i b), a takođe predlažem da se tačka 15. razmatra
pod tačkom 3.

Obzirom da prijedloga i  primjedbi na dnevni red više nije bilo, Općinsko vijeće Ilijaš je
jednoglasno usvojilo slijedeći

DNEVNI RED

1. Vijećnička pitanja i inicijative
2. Izvještaj o realizaciji zaključaka sa 37. sjednice 
3. Informacija  o  stanju  kriminaliteta,  javnog  reda  i  mira  i  saobraćaja  na  području

Općine Ilijaš za 2015. godinu
4. Izvještaj  o  radu  općinskog  načelnika  i  službi  općine  Ilijaš  za  period  01.01.-

31.12.2015. godine
5. Operativni  plan  općinskog  načelnika  i  službi  općine  Ilijaš  za  period  01.01.-

31.12.2016. godine
6. Prijedlog Odluke o usvajanju "Elaborata o privremenom korištenju javnih površina

za potrebe  postavljanja  slobodnostojećih  reklamnih  panoa na  području  Kantona
Sarajevo" za Općinu Ilijaš

7. Prijedlog Odluke o utvrđivanju plana parcelacije građevinskog zemljišta za izgradnju
apartmanskog naselja "Almaha Company" u mjestu Nišići

8. Prijedlog Odluke o izmjeni Odluke o pristupanju izradi Regulacionog plana "Gornji
Kadarići" - Ilijaš

9. Prijedlog Odluke o načinu i uslovima prodaje nepokretnosti (k.č.br.257/61)
10.  Prijedlog rješenja o:

a) razrješenju člana Komisije za izbor i imenovanje
b) izboru člana Komisije za izbor i imenovanje

11. Prijedlog Odluke o prestanku statusa nepokretnosti u općoj upotrebi (k.č.br.874/2)
12.Prijedlog Zaključka - Stolica Mara
13.Prijedlog Zaključka kojim se odobravaju novčana sredstva na ime pomoći licima u

stanju socijalne potrebe
14. Informacija o parcelizaciji i izgradnji apartmanskih naselja na području Općine Ilijaš 

   AD-1
Vijećnička pitanja i inicijative

SAUDIN DURMIĆ – vijećnik SDA

Pokrećem inicijativu koju tražim da pretvorimo u zaključak. 

Inicijativa:
1. Tražim da se u što kraćem roku provjeri rad kladionica i ugostiteljskih objekata na

području Općine Ilijaš, sa posebnim akcentom na one koje se nalaze u blizini škola.
Ukoliko  se  utvrdi  da  neke  od  kladionica  rade  suprotno  zakonskim  propisima,
potrebno je pokrenuti aktivnosti oko uvođenja istih u zakonske okvire i eventualno
zatvaranje.

2. Pokrećem inicijativu prema nadležnoj općinskoj službi da dostavi izvještaj o stanju
izvršenih projekata u oblasti  infrastrukture (putevi,  kanalizacija,  vodovodi) i  važni
infrastrukturni  objekti  na  području  Općine  Ilijaš,  a  koji  su  finansirani  od  strane
Općine Ilijaš u 2014. i 2015. godini.

Obrazloženje:  Većina  vijećnika  Kluba  vijećnika  SDA  pod  pritiskom  javnosti  traži  od
nadležne  općinske  službe  da  sačini  izvještaj  o  pomenutom  pitanju  sa  slijedećim
sadržajem:

1. Predmjer radova
2. Količine i obim radova
3. Vrijednost radova za sve ugovore i dionice tretirane od strane ugovornog organa
4. Izjave izvođača i nadzornog organa 
5. Eventualne primjedbe investitora i izvođača 
6. Garantni rokovi (eventualne popravke).

SEAD ŠEHIĆ – vijećnik SBB-a

Inicijativa:
1. Pokrećem inicijativu prema nadležnoj općinskoj službi da se riješi problem javne

rasvjete na području MZ Ilijaš Grad.

Obrazloženje: Naime, radi se o tome da već duži vremenski period predsjednik MZ Ilijaš
Grad traži od nadležnih rješavanje problema javne rasvjete na području MZ Ilijaš Grad
gdje veći broj rasvjetnih tijela nema svoju funkciju. Shodno tome pokrećem inicijativu da se
ovaj problem u što skorije vrijeme riješi, posebno što se radi o lokacijama kod škola, Doma
zdravlja,  trgovinskih  centara,  autobuskih  stajališta  itd.  Također  prilikom obilaska  javne
rasvjete,  treba  se  kontaktirati  predsjednik  MZ  Ilijaš  Grad  koji  je  najbolje  upućen  u
cjelokupnu problematiku. 

EDHEM HASANOVIĆ – samostalni vijećnik 

Inicijativa:
1. Tražim  od  nadležne  firme  kojoj  pripada  održavanje  dionice  ul.Žrtava  genocida

Srebrenici  da u Podlugovima očisti,  kako od samog šuta, tako i  od zemlje koja
ostaje na kolovozu od teretnih vozila prilikom izvođenja građevinskih radova.

Pitanje:
1. Postavljam pitanje općinskom načelniku, da li će ikada biti završena dionica puta

koju sam naveo u inicijativu i  kada će biti. Neću tražiti uređenje zemljišta od pruge
do  ceste  kao  što  je  urađeno  u  Lješevu,  ali  bi  bilo  dobro  da  se  to  u  radi  i  u
Podlugovima.

MUHAMED HANDŽIĆ – vijećnik BPS-Sefer Halilović 

Želim dati  informaciju  građanima,  a  vezano za  moje  pitanje  sa  prethodne sjednice,  a
odnosilo se na JKP “Vodostan” Ilijaš čiji je osnivač Općina Ilijaš. Postavio sam pitanje o
broju zaposlenih i njihovom statusu. Ovaj put sam dobio odgovor menadžmenta ove firme
da oni ne podliježu Zakonu o dopunskim pravima boraca što je zaista jedan “bezobrazluk”.
Ako su oni privatna firma, molio bih osnivača da nas izvjesti. Ja ipak mislim da su oni firma
čiji je osnivač Općina Ilijaš i da podliježu Zakonu o dopunskim pravima boraca. 
Radi građana pročitat ću spisak imena zaposlenih u JKP “Vodostan” Ilijaš koji je ova firma
dostavila:

– Zukić Rašid, demobilisani borac, zaposlen 2013. godine
– Hilal Đenan, dijete demobilisanog borca, zaposlen 2013. godine na neodređeno
– Dedić Edin, dijete poginulog borca, zaposlen 2013. godine na neodređeno
– Bešlija Bahrija, demobilisani borac, zaposlen 2015. godine na neodređeno
– Alispahić Admira, dijete demobilisanog borca, zaposlena  01.09.2105. godine na

određeno
– Kondžić Almir, dijete sa jednim roditeljem, zaposlen na određeno
– Fazlić Seid, demobilisani borac i dijete poginulog borca, zaposlen na određeno. 

Inicijativa:
1. Pokrećem inicijativu  da  nadležna  općinska  služba  izvrši  sagledavanje  problema

obrušavanja obale rijeke Bosne u pojasu od restorana “Diana” do “Gnionice”, te da
preduzme odgovarajuće mjere u svrhu zaštite građana i  imovine od eventualnih
šteta.

Prilog: Peticija građana – vlasnika stambenih objekata sa fotografijama ugroženog
područja.  

Pitanje: 
1. Tražim da mi nadležna općinska služba dostavi kopije izvještaja od ovlaštene firme

“Arting  BH”  d.o.o.  Sarajevo,  koja  je  u  2015.  godini  vršila  nadzor  na  izvođenju
građevinskih radova koje finansira Općina Ilijaš, a koje je izvodila firma “Halilović”
d.o.o. Ilijaš.

Obrazloženje: Naime, firma “Halilović” d.o.o. Ilijaš izvodi većinu građevinskih radova koji
se finansiraju iz Budžeta Općine Ilijaš i za koje bi trebalo da im se odredi nadzorni organ.
Međutim, to i nije praksa, pa se u većini slučajeva desi da ovlašteni nadzor, kojeg također
plaća Općina Ilijaš ne zna ni gdje su izvedeni radovi, a potpiše okončanu situaciju projekta.
S  tim  u  vezi  zahtjevam  da  mi  se  dostave  svi  izvještaji  navedenog  nadzora  sa  svih
okončanih projekata navedene firme za proteklu 2015.godinu. 

2. Ovo pitanje postavljam općinskom načelniku i predsjedavajućem Općinskog vijeća.
Obzirom da će u povodu Dana općine i Dana reintegracije Općine Ilijaš, a i Dana
nezavisnosti  BiH u ponedjeljak biti  organizovana Svečana akademija i  da ste to

organizovali i dobili smo pozivnice i zahvaljujemo vam se (uvažili ste sve vijećnike,
sve političare i druge koje ste cijenili da trebate), ali vas pitam da li ste pozvali borce
126.Ilijaške brigade na ovu Svečanu akademiju u ponedjeljak, da li  ste iskoristili
14,5 boračkih udruženja koja su trebala da pozovu svoje članstvo, odnosno borce
126.Ilijaške brigade. Svjedok sam proteklih šest godina da u prvim redovima na
Svečanoj akademiji sjede dezerteri, podrumaši, dosta onih koji su nas oplakivali iz
raznih bjelosvjetskih gradova itd. Odkud vam pravo da njih pozivate, a niste pozvali
borce 126.Ilijaške brigade? 
Očekujem odgovor odmah od načelnika i predsjedavajućeg općinskog vijeća Ilijaš.

AIDA MALIŠEVIĆ – vijećnica Stranke za Srednje

Pitanje:
1. Postavljam pitanje direktoru  firme JKP “Vodostan”  Ilijaš,  zašto  građani  Srednjeg

danima imaju neispravnu vodu za piće? Tražim da se odgovori građanima koji je
razlog, pa voda nije ispravna za piće, pitam da li postoji namjera da se konačno
riješi ovaj problem u skorije vrijeme? Neki su građani nosili vodu na analizu i ista je
pokazala neispravnom.
Većina stanovnika nije u situaciji da nabavi vodu za piće, pa su prinuđeni da piju
zagađenu vodu i mislim da je krajnje vrijeme da se riješi ovaj problem. 

NIJAZ RASTODER – vijećnik LDS-a

Inicijativa:
1. Ovo  je  inicijativa  za  predsjedavajućeg  i  zamjenika  predsjedavajućeg  Općinskog

vijeća Ilijaš.
Naime,  svake  godine  se  dodjeljuju  stipendije  nadarenim  studentima  za  Dan
reintegracije općine i Dan nezavisnosti, te molim da ove godine ne pravite od toga
politički  skup  kao svake  godine,  jer  je  ovo  izborna godina.  Stipendije  ne  daju
političke partije niti jedan pojedinac, jer stipendije dodjeljuje Općina Ilijaš i najbolje je
da ih  uruči  općinski  načelnik  ili  nadležna služba.  Znači,  nemojte  kupiti  političke
poene pred tom djecom, jer se to njima ne sviđa.

BESIM GLJIVA – vijećnik Stranke za Srednje 

Pitanja:
1. Kada  će  zvanično  započeti  izlaganje  zemljišta  na  tzv.”Gornjm području”  Općine

Ilijaš i koja područja će biti obuhvaćena izlaganjem?

Obrazloženje: Poznato vam je da ni jedan ozbiljan projekat vezan za razvoj ovog područja
ne može biti realiziran zbog stanja vlasničkih odnosa velike većine zemljišnih posjeda na
ovom području. 

2. Da li će u skorije vrijeme biti postavljeni saobraćajni znakovi kojim će biti ograničen
teret za vozila koja saobraćaju na putevima (Čevljanovići-Gajevi-Vrutci-Dragoradi-
Vladajevići), iako smo svjedoci da su ovi putevi gotovo upotpunosti uništeni i da li je
u planu rekonstrukcija ovih putnih pravaca?

DAMIR FILIPOVIĆ – predsjedavajući

Što se tiče pitanja Muhameda Handžića želim dati  odgovor da u prethodne tri  godine
stavljam se u Organizacioni odbor za Manifestaciju “Ilijaški dani” i za Dan općine, a dobro
znaju da nisam u mogućnosti da prisustvujem. Drugo, nisam ja određivao kome da se
uputi pozivnica za Dan općine, jer je svakako ove godine novi način održavanja Svečane
sjednice i Svečane akademije tako da ja nisam smatrao za shodno da dovodim ljude u ovu
prostoriju, jer je, po mom mišljenju, napravljena degradacija Općinskog vijeća. 
Treće,  nisam  ja  odredio  ko  će  dodjeljivati  ugovore  za  stipendije,  nego  je  to  odredio
Organizacioni odbor. Meni lično nije bitno ko će dodjeliti stipendije. 
Od svih sjednica Organizacionih odbora prisustvovao sam samo na jednoj na kojoj sam
volio  da  nisam  bio,  jer  sam  vidio  da  je  razdvojena  Svečana  sjednica  od  Svečane
akademije  bez  ikakvog  koncepta,  bez  ičega.  Kada  sam  zakazao  sastanak  da  se
dogovorimo oko koncepta sjednica, došli smo samo ja i sekretar OV-a.

MUHAMED HANDŽIĆ (replika) – vijećnik BPS-Sefer Halilović

Poštovani predsjedavajući, Vi opet pričate nešto što nema nikakvog smisla. Vi kažete da
ste dio Organizacionog odbora, kako niste nosioci tih aktivnosti i kako niste u mogućnosti
da  prisustvujete  Svečanim  sjednicama,  odnosno  akademijama.  Ti  si  predstavnik
zakonodavne vlasti, predstavnik politike, mi smo tebe izabrali i za to primaš nadoknadu
veću od mene 2-3 puta. Drugo, ti si u potpisu ove pozivnice i moraš voditi računa kome
šalješ ili moraš imati povjerenja u onoga kome si dao da šalje ove pozivnice. Ne može se
ova pozivnica poslati dezerteru, a niste je poslali borcima. 

AKIF FAZLIĆ – općinski načelnik 

Što se tiče pitanja vodosnabdijevanja naselja  Srednje,  naše JKP “Vodostan”  Ilijaš ima
ugovor  sa JU Javno zdravstvo KS i dva puta mjesečno se mjeri zdravstvena ispravnost
vode i ona je najčešće ispravna. Znamo da kod kiša dolazi do zamućenja vode i da taj
period imamo vodu koju treba dodatno kontrolirati. To funkcioniše godinama i nismo još
našli tehnička rješenja da se izbjegne zamućivanje vode. Želim reći da se vrši kontrola
ispravnosti vode.
Pitanje  Besima  Gljive  vezano  za  izlaganje  zemljišta  –  Zakon  o  predmjeru  i  katastru
nekretnina  nije  donesen ni  usaglašen.  Gubeći  strpljenje  i  neku nadu brzog donošenja
zakona  pokrenuli  smo  sa  Federalnom  Geodetskom  upravom  koja  znači  izlaganje  po
novom premjeru, ali nećemo doći do kraja, nećemo moći gruntovo uvesti. Ali kada Zakon
bude  donesen  biće  lakše  to  rješavati.  Početkom  marta  krećemo  sa  Crnom  Rijekom
izlaganje po novom premjeru. 
Pitanje stipendija i pozivnica, ne znam zašto se želi politizirati. Stipendije dodjeljujemo za
Dan općine i to je ponos Općine, nikakve stranke, Vijeća, načelnika i ne znam zašto bi ih
dodjeljivali neki drugi dan i što bi mu se nešto spočitavalo. To je moj stav.
Kada su u pitanju pozivnice ove godine smo prošili krug poziva (prema svim načelnicima i
predsjedavajućim vijeća Kantona Sarajevo, susjednim općinama, članovima kantonalne,
fedralne i državne vlade, svim javnim preduzećima, komunalnim, općinskim, kantonalnim,
predsjednicima Savjeta mjesnih zajednica, udruženja, komandantima brigade). 
Ovo je u osnovi  dan svih građana Općine Ilijaš.  Ova Svečana akademija je otvorena.
Organizacioni odbor je radio i zadužili smo predsjedavajućeg, zamjenik predsjedavajućeg i
sekretara  kada  je  u  pitanju  Svečana  sjednica  Općinskog  vijeća.  Ne  trebamo  praviti
politizaciju  oko  ovoga.  Sve  je  ovo  naše  zajedničko  i  ne  dam  pravo  da  se  nešto

instrumentalizira i da se neke stvari vode u pogrešnom pravcu. 
Pitanje načina dodjele stipendija - pa ne znam ko bi drugi to trebao dodjeljivati. Po meni
treba da se afirmiše i rad vijećnika i ne znam zašto to toliko vežete za politiku. 

MUHAMED HANDŽIĆ (replika) – vijećnik BPS-Sefer Halilović

Ja sam načeniće  ovaj  vaš  odgovor  dobio  na pozivnici.  Vi  niste  dali  odgovor  na  moje
pitanje, nego samo konsataciju mog pitanja, a to je da ste svim političarima poslali uredno
pozivnice, a ja sam pitao što niste pozvali borce 126.Ilijaške brigade. Ja sam pitao i pitam
zašto niste pozvali majke šehida (5-6-10) da im uručite prizanje Općine Ilijaš. Kažete da je
akademija svih građana, ali prioritete bi trebali imati borci. 

AIDA MALIŠEVIĆ – vijećnica Stranke za Srednje 

Zahvaljujem se načelniku na odgovoru vezano za vodu u Srednjem, ali načelniće treba da
znate da danima imamo takvo obavještenje (možda pola godine i više) na oglasnoj ploči je
istaknuto  da  je  voda  u  Srednjem neispravna  za  piće.  Zato  vas  molim  da  se  aktivno
uključite da riješimo problem. 

DAMIR FILIPOVIĆ – predsjedavajući 

Dao je prijedlog zaključka Saudina Durmića na glasanje. 

Općinsko vijeće je jednoglasno usvojilo slijedeći 

ZAKLJUČAK 

Traži se od nadležne inspekcije da u što kraćem roku provjeri rad kladionica i ugostiteljskih
objekata na području Općine Ilijaš, sa posebnim akcentom na one koji se nalaze u blizini
škola.  Ukoliko  se  utvrdi  da  neke  od  kladionica  i  ugostiteljskih  objekata  rade  suprotno
zakonskim  propisima,  potrebno  je  pokrenuti  aktivnosti  oko  uvođenja  istih  u  zakonske
okvire i eventualno zatvaranje. 

AD-2 
Izvještaj o realizaciji zaključaka sa 37. sjednice 

Diskutanata po ovoj tačci dnevnog reda nije bilo, pa je Općinsko vijeće Ilijaš jednoglasno
usvojilo 

Izvještaj o realizaciji zaključaka sa 37. sjednice 

AD3
Informacija o stanju kriminaliteta, javnog reda i mira i saobraćaja na području Općine Ilijaš

za 2015. godinu

NUSAD AJANOVIĆ – načelnik Pete policijske uprave Ilijaš 

Predstavio  se  iznio  biografsku  i  radnu  karijeru.  Između  ostalo,  kazao  je  da  je  ovom
informacijom obuhvaćeno stanje kriminaliteta, javnog reda i mira i sigurnosti saobraćaja na
području  Općine  iz  nadležnosti  rada  PS  Ilijaš  i  Odjeljenja  kriminalističke  policije  Pete
policijske uprave utvrđenih zakonima i Pravilnikom o unutrašnjoj organizaciji Ministarstva
unutrašnjih poslova Kantona Sarajevo. 

Stanje  kriminaliteta  na  području  Općine  lIijaš  u  2014.  godini,  u  odnosu  na  isti  period
prethodne godine, posmatrano kroz statističke pokazatelje,  karakteriše smanjenje broja
registrovanih krivičnih djela i to za 05 djela. Tokom 2015. godine ukupno je registrovano
188 krivičnih djela (u 2014. godini registrovana su 193 krivična djela), od čijeg ukupnog
broja evidentiranih krivičnih djela policijski službenici Odsjeka kriminalističke policije Ilijaš
rasvjetlili su 115 krivičnih djela, što u procentima iznosi 61,17%. 
U izvještajnom periodu nije bilo  prijavljenih  krivičnih  djela teške krađe bakarnih vodića
električne energije sa 35 KW dalekovoda vlasništvo Elektroprivrede BiH, dok je u 2014.
godini na lokalitetu Gornje i Donje Bioče evidentirano 5 krivičnih djela teške krađe bakarnih
vodića električne energije, što je rezultat preventivnog djelovanja i kontinuiranog obilaska,
te preduzimanja planskih aktivnosti vezano za navedenu problematiku. Također, bitno je
napomenuti da su u izvještajnom periodu prijavljena 3 krivična djela paljevine motornih
vozila, koja su rasvijetljena. 
Što se tiče šumskih krađa, preduzimane su značajne planske aktivnosti na spriječavanju
ovih krađa i zaplijeni bespravno posječenog tehničkog i ogrijevnog drveta. Mjere koje je
policija  poduzimala  u  realizaciji  navedene  lokalne  akcije  pod  nazivom  "REZ"
podrazumijevala  je  samostalne  i  zajedničke  aktivnosti  sa  nadležnim  organima,  JKP
"Sarajevo-šume",  Uprava  za  šumarstvo  Kantona  Sarajevo  i  nadležnim  kantonalnim  i
općinskim inspekcijama, što je rezultiralo značajnom smanjenju bespravne sječe, obrade i
bespravnog  prometa  drvnih  sortimenata.  Pitanje  šumskih  krađa  svakako  zaslužuje
posebnu pažnju nadležne policijske stanice, ali i svih subjekata koji jesu u obavezi da štite
šumske resurse. Ovaj, slobodno se može reći, organizirani oblik kriminaliteta objektivno
prevazilazi  mogućnost  PS Ilijaš.  U spriječavanje  i  rješavanje  masovnih  šumskih  krađa
trebaju i moraju da se uključe i nadležne kantonalne i federalne agencije za provođenje
zakona. 
Generalno se dati pozitivna ocjena stanja kriminaliteta na području Općine Ilijaš. Dodatnim
angažovanjem policije u pojedinim akcijama MUP-a Kantona Sarajevo i akcija lokalnog
karaktera,  značajno  je  sužen  prostor  za  kriminalno  djelovanje,  kako  pojedinaca  na
području Općine Ilijaš, tako i organizovanih grupa i pojedinaca koji vrše krivična djela na
području Kantona Sarajevo i šire. 
Kada je u pitanju javni red i mir u 2015. godini registrovano je izvršenje 254 prekršaja.
Kada je u pitanju sigurnost saobraćaja, tokom 2015. godine, na području Općine Ilijaš,
registrovane su 372 saobraćajne nezgode, što je za 68 soabraćajnih nezgoda više nego u
2014.godini,  broj  lakše povrijeđenih lica veći  je za 06 u odnosu na 2014. godinu. Kao
jedan  od  uzročnika  povećanaj  broja  saobraćajnih  nezgoda  je  i  povećana  frekvencija
motornih  vozila  na  regionalnim  putevim  R-444  i  R-445,   a  kao  drugi  bitan  uzročnik
saobraćajnih nezgoda jeste loša saobraćajna infrastruktura. U ovom izvještajnom periodu
registrovano  je  izvršenje  ukupno  3075  prekršaja  iz  oblasti  sigurnosti  saobraćaja  na
putevima, za koje su izdati prekršajni nalozi i podneseni zahtjevi za pokretanje prekršajnog
postupka. 
Posebno treba naglasiti trajno opredjeljenje MUP-a Kantona Sarajevo na realizaciji rada
policije u zajednici. PS Ilijaš provodi čitavu lepezu aktivnosti, od sastanaka sa građanima
MZ-a, obilaska domaćinstava povratnika, do predavanja u osnovnim školama, posjetama
ostalim obrazovnim ustanovama, te kontaktima i saradnji sa nevladinim organizacijama. 
U  skladu  sa  akcijom  "Žetva"  prikuplja  se  oružje  i  eksplozivna  sredstva  koje  građani
pronađu ili posjeduju, a koje je zaostalo iz prethodnog rata. 
Iz svega navedenog, neophodno je naglasiti da je u 2015. godini saradnja između PS Ilijaš
i  Općine Ilijaš (načelnika općine i  svih općinskih službi)  bila na veoma visokom nivou.
Zahvaljujući takvoj saradnji, stanje na području Općine Ilijaš je po svim oblastima izuzetno
dobro,  pa  samim tim je  stvorena  povoljna  bezbjedonosna  situacija,  kako  na  području

Općine Ilijaš, tako i šire područje Kantona Sarajevo, te bi bilo neophodno i u narednom
periodu nastaviti sa saradnjom, kako bi se pomenuto stanje bezbjednosti zadržalo i dovelo
na najveći mogući stepen. 

ENES DIZDAREVIĆ – samostalni vijećnik 

Zahvaljujem se na opširnom izvještaju i svake godine kada je na redu ovaj izvještaj imamo
i novog načelnika policije, tako da ne možemo dati neke primjedbe povodom rada, ali me
raduje da je ovaj načelnik iz kriminalistike i nadam se da će za ovo vrijeme koje će provesti
ovdje smanjiti broj teških krađa što je pogotovo izraženo na Općini Ilijaš. Predlažem da
pošaljete  patrole u Stari  Ilijaš gdje imate ispod firme "Megati"  parking vozila  koja nisu
registrovana,  koja  kruže  po  Ilijašu  i  kojima  se  vrše  krivična  djela.  Vjerujem  da  Vaši
službenici poznaju lica koja koriste ta vozila. Takođe zamolio bih vas ako možete dostaviti
podatak koliko je puta vršeno obijanje objekata? Neki objekti su po više puta obijani. 

FAHIR HASANOVIĆ – vijećnik SDA

Da li policija ima koordinaciju sa zdravstvenim i socijalnim ustanovama i da li ima podataka
koliko ljudi voze auta i posjeduje oružje, a ne bi trebali, zbog dijagnoze koju imaju?

BESIM GLJIVA – vijećnik Stranke za Srednje

Da li načelnik policije ima detaljniju informaciju o mogućnosti instaliranja odjeljenja policije
u Srednjem? Ovo pitanje je aktuelno već deset godina. 

MARIONETA ILIĆ-JURETA – vijećnica SDP-a

Interesuje me kakva je saradnja Policijske uprave sa školama? Takođe, interesuje me i
postavljanje kamera. 

MUAMER DERVIŠEVIĆ – vijećnik SDA

Kada su u pitanju šumske krađe, u 2014. godini prijavljene su samo dvije, a u 2015. godini
prijavljeno  sedam šumskiih  krađa.  Sugerisao  bih  da  pojačate  rad  svojih  službenika  u
noćnim satima, obzirom da se ove krađe uglavnom dešavaju noću. Dalje, nadovezao bih
se na kolegu Dizdarevića, da na pojedinim mjestima imamo okupljanje sumnjivih lica, a
pogotovo na ne osvjetljenim područjima i tu bi takođe trebalo pojačati kontrolu. 

NUSAD AJANOVIĆ – načelnik Pete policijske uprave

Pokušat  ću odgovoriti  na pitanja.  U svom izlaganju sam rekao da su imovinski  delikti
najprisutniji  i  cca  70% počinjenih krivičnih  djela  pripada imovinskim deliktima (provale,
provalne  krađe,  razbojništva).  Mi  smo  napravili  određene  planove  da  doskočimo  tim
pojedincima, odnosno grupama. Moje iskustvo govori da to na neki način ide u talasima.
Činimo velike napore da našim prisustvom na ključnim mjestima to odradimo, ali pozivamo
na saradnju svih građana. 
Što se tiče koordinacije i nošenje dozvola za oružje – imamo referat izdavanje oružja u tu
smo jako restriktivni. 
Saradnja policije sa školama – evo već danas nešto radimo po pitanju vršnjačkog nasilja.
Jedinica  za  saobraćaj  će  biti  uključena i  možda sedmično jednom će ova jedinica  na

području Starog Ilijaša instalirati radare. 
Vidljivo  je  da  radimo na  poboljšanju  sigurnosti  saobraćaja.  Prvi  put  imamo smanjenje
saobraćajnih nezgoda u januaru u odnosu na prošle godine. 
Ispostava odjeljenja policije u Srednjem – mislim da će inicijalna sredstva biti dovoljna da
izgradimo objekat,  a onda će ići prijem novih službenika. 
Donesen je novi  Zakon o unutrašnjim poslovima koji  definiše i  neke strateške stvari  i
Uprava policije će imati svoj budžet. Izvorno ćemo kreirati ono što je nama najpotrebnije. 
Ono  što  nisam  naglasio,  po  nekim  podacima  u  Ilijašu  i  Vogošći  je  povećan  broj
stanovništva,  a  broj  policijskih  službenika je  vezan za popis iz  1991.  godine.  U prilog
ovome  će  ići  i  objava  popisa  stanovništva,  jer  očito  je  da  nam  nedostaje  policijskih
službenika. 
Šumske krađe – u informaciji smo to naveli i želim reći da smo mi na raspolaganju i prvi
izlazimo na teren. Treba animirati i inspekcijske organe. 
Sve je to naša svakodnevnica i naš život i tu smo da to rješavamo. 

Diskutanata po ovoj  tačci  dnevnog reda više nije  bilo,  pa je  Općinsko vijeće primilo k
znanju 

Informaciju o stanju kriminaliteta, javnog reda i mira i saobraćaja na području Općine Ilijaš
za 2015. godinu

Uslijedila je pauza od 11:45-12:15 h. 

AD-4
Izvještaj o radu općinskog načelnika i službi općine Ilijaš za period 01.01.-31.12.2015.

godine

AKIF FAZLIĆ – općinski načelnik 

Ovo je sublimirani izvještaj službi i pojedinačno i kroz njih provedba i operativnog plana i
svih aktivnosti koji vodi lokalna zajednica. 
Kada govorimo o izvještajima vežemo se za projekte. Kao organ uprave pružamo usluge
građanima kroz niz  aktivnosti.  Po službama se može vidjeti  širok obim aktivnosti  koje
imaju uposlenici i službe. 
Služba za opću upravu i lokalnu samoupravu – ostvaren je napredak, posebno kada se
tiče matičnih ureda. Tu je i naše odjeljenje za registraciju djelatnosti koje prema kriterijima
koje imamo iz grupacije svjetske banke procijenjeno kao efikasno. Imamo i odjeljenje koje
se  bavi  registracijom  poljoprivrednih  gazdinstava.  Sektor  za  izdavanje  dozvola
(urbanističkih i građevinskih) već godinama je u žiži velikog obima posla, velikih aktivnosti i
aktivnosti su sve šire i pokazuju da su pokrenute mnoge aktivnosti kada je u pitanju razvoj
općine. Vrlo značajan segment je oblast boračke zaštite, socijalne zaštite i raseljenih lica.
Oblast  imovinskih  odnosa –  imamo intenzivne projekte  –  Industrijska  zona,  Alića  Gaj.
Međutim, neki projekti, nažalost po sve nas (uzurpacije) ne možemo adekvatno u pravoj
mjeri dati odgovor, ali ova oblast imovinskih odnosa i katastra ubrzano nastojimo sustići
neke stvari  i  razviti  nove programe za katastarske općine. Služba drušvenih djelatnosti
pokriva  širok  spektar  aktivnosti  obrazovanja,  zdravstva,  kulture  i  kroz  svoje  aktivnosti
pokriva i mnoge projekte koji su vezani za ovu službu. Civilna zaštita – prošle godine je
deminirano 145.000 m2. 
Rad organa uprave pokušavamo stalno podići na viši nivo. 
Kada su u pitanju projekti,  odnosno  zahtjevi koji  su pred nama – putna infrastruktura,

11



odnosno saobraćajna infrastruktura, putevi, mostovi parkinzi – znači bilo je 35 projekata i
mislim da samo dva nisu završena, a u fazi su završetka. Projekti kanalizacije – sedam
projekata, od kojih su tri vezana za Industrijsku zonu "Luka".
I  oblasti  vodotoka,  imamo  stalne  projekte  za  uređenje  vodotoka.  Važno  je  naglasiti
rekonstrukciju  Vodovoda  Junakovac  i  proširenje  gradskog  vodovoda.  U  oblasti  javne
rasvjete, prošla godina je bila jako zapažena i uspješna. Preko 200  novih rasvjetnih tijela
je instalirano. Rekonstruisana je javna rasvjeta kroz krug "Željezare Ilijaš" i  spojena sa
Lukom. 
Sve ovo je  dovelo do pozitivnih  procesa u privredi,  odnosno ekonomiji  i  sve statistike
bilježe povećan broj rasta privrednih subjekata i povećan broj radnih mjesta. Generalno
poboljšan privredni ambijent i vidimo najavljene investicije koje su u toku. 

BESIM GLJIVA – vijećnik Stranke za Srednje 

Kada se tiče izvještaja  općinskog načelnika vidimo da je  sveobuhvatan i  ambiciozan i
možda je  jedan od najboljih  u  posljednjih  deset-ak godina.  Mislim da rezulatati  našeg
općinskog načelnika su tek pravi  rezultati  pred kraj  njegovog prvog mandata. Vidan je
napredak Općine Ilijaš u mnogim segmentima, pa i kada se tiče zapošljavanja.
Samo želim zamoliti načelnika da u narednom period stavi akcenat na gornji dio Općine
Ilijaš. Možda kada se pojavi neki invstitor i da se možda planira neki značajan projekat na
tom području (turističko-rekreativni ili poljoprivredni projekat i sl.). 
Bez obzira na sve uspjehe općine, moramo priznati da nam se urušava i ona infrastruktura
u koju smo ranije uložili na tom području. 

MUHAMED HANDŽIĆ – vijećnik BPS-Sefer Halilović 

Hvala  kolegi  Besimu  Gljivi  na  "mudrom"  izlaganju.  Ja  u  izvještaj  nisam  uočio  nova
zapošljavanja. Ima elemenata koji nisu zabilježeni, ali su bitni, a to je zimsko održavanje
puteva (nigdje nije navedeno koliko je plaćeno firmi za prošlu godinu koja je radila na
održavanju puteva). Dalje, nadzorni organ "Arting" d.o.o. Sarajevo za praćenje kvalitete
radova firme "Halilović" ne piše koliko je plaćen. Još jedna nejasnoća i bilo bi dobro da je
pojasnite, a to je za infrastukturalne radove, a pogotovo putna infrastruktura – da li imate
obavezu  da  raspisujete  tendere  ili  to  podrazumijevate  pod  ljetno  održavanje  puteva?
Po meni,  to  ne  bi  trebalo  biti  tako  i  mislim da bi  za sve investicije  trebalo  raspisivati
tendere. 

NIJAZ RASTODER – vijećnik LDS-a

I ja ću kao i  Besim reći  da je ovaj  izvještaj  napisan dobro i  da je po ovom izvještaju
urađeno dosta. Međutim, zaboravlja se da je dosta ovih radova preneseno iz 2014. godine
i  da  je  dosta  onih  radova  koje  smo  planirali  za  2015.  preneseno  za  2016.  godinu.
Interesuje me izgradnja kanalizacije u Kadarićima. Da li je firma "Halilović" d.o.o. Sarajevo
i "Halilović" d.o.o. Ilijaš jedna firma? Možda je tehnička greška. 
Tamo je katastrofalno urađena kanalizacija, a obezbjeđen je tehnički nadzor i ne znam ko
je vršio nadzor, jer estetski izgled je sada katastrofalan. 

SAUDIN DURMIĆ – vijećnik SDA

U ime KV SDA čestitam načelniku i službama na stopostotnoj realizaciji svih dokumenata
koji  su  tretirali  investicije  u  Općini  Ilijaš  i  da  se  zahvalim  svim  poslanicima  kako  na

kantonalnom, tako i federalnom nivou i svim političkim sudionicima koji su doprinijeli na
pomoći da izvršenje budžeta Općine Ilijaš bude stoprocentno. Načelniku želim uspješan
rad i u narednom periodu i da ovako nastavi da radi i ispunjava ciljeve kao i do sada. 

AKIF FAZLIĆ – općinski načelnik 

Ne treba praviti famu da mi nešto sakrivamo. Vidjeli ste u izvještaju da smo sve napisali. 
Ko je nadzor? U Kadarićima je nadzor Zavod za izgradnju Kantona Sarajevo (državna
institucija). Greška je gdje je kod firme "Halilović" upisano Sarajevo. Ovo nije finansijsko-
materijalni  izvještaj,  nego  izvještaj  o  radu,  a  izvršenje  Budžeta  će  također  biti  na
razmatranju. Pitanje zapošljavanja – mi pravimo ambijent, ne zapošljavamo, a ako neko
hoće  da  bude  objektivan,  postoji  Statitstički  zavod,  Kantonalni  centar  za  informatiku  i
statistiku i možete provjeriti stanje broja zaposlenih na području Općine Ilijaš 31.decembra
one tamo godine i sada ima podatak za 2015. godinu. Vidjet ćete da je 900 radnih mjesta
više i  to pročitajte i  osporite taj  izvještaj  Zavodu. Mi to nismo zaposlili,  ali  smo stvorili
ambijent da se zaposli. 

MUHAMED HANDŽIĆ (replika) – vijećnik BPS-Sefer Halilović 

Načelniće ne razumijem vas očito. U izvještaju ste naveli svaki projekat koliko je koštao, ali
zašto niste naveli  koliko košta projekat zimskog održavanja puteva? Ako je to redovna
aktivnosti, pa i ovo ostalo je redovna aktivnost. 
Dalje,  kada  se  tiče   zapošljavanja  iz  Sarajevo  je  došlo  500  zaposlenih  sa  firmom
"Standard", sa firmom "Preventom" itd. Vidite vi koliko ima zaposlenih Ilijašana? 

Diskutanata po ovoj tačci dnevnog reda više nije bilo, pa je Općinsko vijeće Ilijaš sa 

22 glasa ZA i 1 UZDRŽANIM usvojilo 

Izvještaj o radu općinskog načelnika i službi općine Ilijaš za period 01.01.-31.12.2015.
godine

AD-5
Operativni plan općinskog načelnika i službi općine Ilijaš za period 01.01.-31.12.2016.

godine

BESIM GLJIVA – vijećnik Stranke za Srednje

Obzirom  da  je  Operativni  plan  u  izbornoj  godini  svi  smo  svjesni  toga  i  imamo
razumijevanja  i  operativni  plan  mora  biti  prilagođen.  Zamolio  bih,  a  to  su  me građani
zadužili, a i MZ-e Gajevi je to tražila – neke stvari su uvrštene, a tražili  smo kilometar
asfaltnog puta za naselje Vukasovići (Kustura) – uvažen je u dužini 700 m. Mislim da bi
ovih 700  m bilo veoma korisno da se to produži na 1000 m da bi se oba kraka i prema
Kusturi i Vukasovićima riješila. Kada je u pitanju rasvjeta trebalo bi pojačati sa nekoliko
rasvjetnih tijela (Gajevi). Rekonstrukcija vodozahvata Vrela je obuhvaćena. 

MARIONETA ILIĆ-JURETA – vijećnica SDP-a

Zašto u Operativnom planu nije planirana ograda za groblje u Solakovićima i  u kojem
kvartalu će se udovoljiti mještanima? 

Zašto još uvijek nije ograđeno mezarje u Starom Ilijašu? 
U materijalima sam vidjela da se planira izgranja spomen obilježja u Ljubini. Interesuje me
na kojem mjestu je planirana izgradnja i ko je nadležan, jer mještani MZ Ljubina zaslužuju
da budu informisani i žele da učestvuju u izgradnji?
Zašto nije navedeno koje će se kancelarije mjesnih zajednica opremiti u ovoj godini?
Pitanje iz MZ-e Malešići zašto nije u planu kanalizacija od propusta kod Doma MZ Malešići
paraleleno sa auto-putem i regionalnim putem, a svi su upoznati sa ovim problemom?
Vodovod Gornji Malešići urađen 2014. godine – građani pitaju kada će imati mogućnost
priključka ovom sistemu? Cjevovodi su započeti, a nisu završeni, dopisi upućeni općini i
firmi  Vodostan od strane građana i  MZ-e,  ponovo se  nabavljaju  pumpe,  a  sistem tek
uspostavljen, te ponovo kupujemo istu opremu. 
Opremanje MZ-e Malešići je bilo planirano u 2015. godini i nije ispunjeno, a nije planirano
u 2016. godini. 

NIJAZ RASTODER – vijećnik LDS-a

Pitao bih načelnika za groblje u Ljubnićima. Predviđena je ograda, ali trebalo bi planirati
staze u tom groblju. To ne iziskuje velika finansijska sredstva i zamolio bih da se te staze
urade da se može lakše prilaziti mezarju. 

AKIF FAZLIĆ – općinski načelnik 

Ovdje se radi o dokumentu koji definiše ključne pravce, ključne projekte, ključne programe.
Puno je sitnih malih stvari koje će se dešavati i koje ne trebaju biti stvar operativnog plana.
Biće stvar implementatora, službi. Usvojili smo Budžet i puno je stavki za vjerske objekte,
groblja-mezarja i kroz te projekte će se definirati mali projekti. 
Ovo je Operativni plan na koji saglasnost daje Općinsko vijeće kao strategijama kojima
treba da idemo u ovoj godini. Ja cijenim da je ovaj Operativni plan veoma transparentan.
Svaki  projekat  će doći  u  fazi  realizacije  i  vidjet  ćemo da li  će biti  potrebe za njegovo
redefinisanje. 
Sve ovo što ste iznijeli ja ću uzeti u svoj djelokrug rada i povezati sa ovim Operativnim
planom  kroz  zajedničku  saradnju.  Mislim  da  do  sada  nismo  nikada  imali  problema  i
obećavam svima da ćemo zajedno realizirati sve ovo i ovo o čemu smo danas govorili. 

Diskutanata po ovoj tačci dnevnog reda više nije bilo, pa je Općinsko vijeće Ilijaš sa 22
glasa ZA i1 UZDRŽANIM usvojilo 

Operativni plan općinskog načelnika i službi općine Ilijaš 
za period 01.01.-31.12.2016. godine

AD-6
Prijedlog Odluke o usvajanju "Elaborata o privremenom korištenju javnih površina za

potrebe postavljanja slobodnostojećih reklamnih panoa na području Kantona Sarajevo" za
Općinu Ilijaš

Diskutanata po ovoj tačci dnevnog reda nije bilo, pa je Općinsko vijeće Ilijaš 
jednoglasno donijelo 

Odluku o usvajanju 
"Elaborata o privremenom korištenju javnih površina za potrebe postavljanja

slobodnostojećih reklamnih panoa  na području Kantona Sarajevo" za Općinu Ilijaš

AD-7
Prijedlog Odluke o utvrđivanju plana parcelacije građevinskog zemljišta za izgradnju

apartmanskog naselja "Almaha Company" u mjestu Nišići

Diskutanata po ovoj tačci dnevnog reda nije bilo, pa je Općinsko vijeće Ilijaš sa 17 glasova
ZA, 4 PROTIV i 1 UZDRŽANIM donijelo 

Odluku o utvrđivanju plana parcelacije građevinskog zemljišta za izgradnju apartmanskog
naselja "Almaha Company" u mjestu Nišići

AD-8
Prijedlog Odluke o izmjeni Odluke o pristupanju izradi Regulacionog plana "Gornji

Kadarići" – Ilijaš

Diskutanata po ovoj tačci dnevnog reda nije bilo, pa je Općinsko vijeće Ilijaš sa 13 glasova
ZA, 4 PROTIV i 3 UZDRŽANA donijelo 

Odluku o izmjeni Odluke o pristupanju izradi Regulacionog plana "Gornji Kadarići" – Ilijaš

AD-9
Prijedlog Odluke o načinu i uslovima prodaje nepokretnosti (k.č.br.257/61)

NIJAZ MAŠIĆ – vijećnik SBB-a

Ovu tačku smo razmatrali  i  riješili  smo da je podržimo, jer  član 1.  kaže da je Općina
vlasnik. Naša je primjedba što se ne poštuje raniji  Zaključak Vijeća da se u materijalu
dostavlja  vlasnički  list.  Sada  ćemo  ovo  podržati  i  ovo  je  posljednji  kredit.  Molim  da
predlagač kaže zašto nema vlasničkog lista i zašto se oglušio o Zaključak Vijeća. 

Diskutanata  po  ovoj  tačci  dnevnog  reda  više  nije  bilo,  pa  je  Općinsko  vijeće  Ilijaš
jednoglasno donijelo 

Odluku o načinu i uslovima prodaje nepokretnosti (k.č.br.257/61)

AD-10
 Prijedlog rješenja o:

a) razrješenju člana Komisije za izbor i imenovanje
b) izboru člana Komisije za izbor i imenovanje

MUHAMED HANDŽIĆ – vijećnik BPS-Sefer Halilović 

Izvinut ću se kolegama iz SBB-a, ali ovaj put ću napraviti presedan, jer se ovdje radi o
mom kolegi Ademu Efendiću i kolegama sa druge strane, te ću kod ovih rješenja ostati
suzdržan. 

DAMIR FILIPOVIĆ – predsjedavajući 

Dao je na glasanje Prijedlog rješenja o razrješenju člana Komisije za izbor i imenovanje.

5  vijećnika  je  glasalo  ZA,  17  UZDRŽANIH,  te  je  konstatovano da rješenje  nije  dobilo
potrebnu većinu, te samim tim za rješenje pod b) nije potrebno glasanje. 

Uslijedila je pauza od 13:00-13:10h. 

AD-11
Prijedlog Odluke o prestanku statusa nepokretnosti u općoj upotrebi (k.č.br.874/2)

SADETA BRKIĆ – pomoćnica načelnika za imovinsko-pravne poslove, geodetske poslove
i katastar

Korekcijom Regulacionog plana iz prvog mjeseca 2016. godine koju je verifikovao i donio
Odluku o tome općinski  načelenik definisana je nova građevisnka parcela broj 379 K.O.
Srednje, odnosno novoplanirana građevinska parcela broj 52. Zašto je urađena korekcija,
reći  ću  vam?  Predložena  i  usvojena  korekcija  obuhvatila  je  regulaciju  rijeke  Rača,
izgradnju mosta i pristupna komunikacije o čemu je 25.01.2016. godine izdata urbanistička
saglasnost. Kako ovom prilikom predmetno zemljište gubi smisao javnog dobra u općoj
upotrebi,  a u zemljišno-knjižnoj  evidenciji  je upisano kao javno dobro u iskazu I,  to je
predloženo da se na ovaj način odluči o prestanku statusa nepokretnosti u općoj upotrebi. 
Pravni  osnov  za  donošenje  ove  Odluke  je  zanimljiv,  ali  utvrđen.  Kod  situacije  da  je
Zakonom o stvarnim pravima u članu 7. regulisano pitanje, odnosno najavljeno regulisanje
pitanja javnih dobara posebnim zakonskim propisom i dati određeni rokovi da se određeni
zakonski propisi kako usklade, tako i donesu. Za, konkretno ovaj zakonski propis, nije dat
rok vezano za donošenje. Život se ne može zaustaviti, ali ni neregularnosti ne mogu raditi.
Ako  smo  išli  sa  prijedlogom  ovakve  Odluke,  sigurno  je  da  smo  uradili  potrebne
konsultacije, zatražili mišljenje nekoga ko se u prijevodu naziva Pravobranilaštva KS zove i
advokat koji štiti državnu imovinu. Znači, dobili smo potrebno mišljenje, odnosno obavijet
koju ste dobili na stolove i kako se ovdje ne radi o raspolaganju građevinskim zemljištem,
nego  samo  o  uređivanju  statusa  oni  nisu  dali  svoje  stručno  mišljenje  u  skladu  sa
odredbama  Zakona  o  pravobranilaštvu,  nego  su  zauzeli  stav  kao  stručni  kolegij
Pravobranilaštva  i  izvjestili  nas  da  ima mjesta  primjena  člana 8.  Zakona o  principima
lokalne samouprave gdje je dato u ingerenciji jedinice lokalne samouprave, kao isključiva
njena nadležnost, da se bavi slijedećim: utvrđivanjem i vođenjem politike raspolaganja,
korištenja  i  upravljanja  građevinskim zamljištem.  Dakle,  temeljna  komunikacija  jedinice
lokalne samouprave sa građevinskim zemljištem u okviru te jedinice lokalne samouprave u
smislu vođenja politike upraljanja, raspolaganja je dana ovim prijedlogom, što znači da je
ovo pravni osnov za predlaganje ovakve Odluke koji je materijalni i činjenični osnov ovom
prilikom to jeste korekcija Regulacionog plana koja sadrži određene uvjete ostavljene tom
prilikom  i  odredba  Zakona  o  principima  lokalne  samouprave.  To  je  rješenja  koje  će
premostiti ovaj period od ukidanja Zakona o prometu nepokretnosti, članom 371. Zakona o
stvarnim pravima do donošenja novog Zakona o javnim dobrima u općoj  upotrebi.  Mi
možemo imati Zakon o prometu nepokretnosti sada na sceni i vi možete odlučiti da li će
određene nepokretnosti u općoj upotrebi izgubiti status ili će biti situacija da ga ne može
izgubiti, ovisno o faktičkoj situaciji i o stanju na terenu. Šta je u naravi ta nepokretnost na
terenu? Na sastanku Komisije za statut i propise dala svoju ocjenu i to imate u izvještaju i
napomenuli  su  da  treba  mišljenje  Pravobranilaštva  KS.  Od sastanka  Komisije  do  ove

sjednice smo dobili stav Pravobranilaštva koje vi imate na stolovima. 

NIJAZ MAŠIĆ – vijećnik SBB-a

Ovdje je izneseno dosta neistina. Pravobranilac je rekao jasno da nije nadležan, jer nema
Zakona po kojem se može očitovati. Ja nisam da se ovo stopira, ali hajde da svi lobiramo
preko  svojih  stranaka  da  se  taj  neophodni  Zakon  donese.  Član  7.  na  koji  se  poziva
predlagač izričito mu zabranjuje da ovo predloži. 
Nakon ovoga tražim pauzu od pet  minuta da moj klub preispita ovu Odluku i da donesemo
konačan stav po ovom pitanju. 

Uslijedila je pauza od 13:20-13:30 h. 

Nakon pauze predsjedavajući je dao na glasanje  Prijedlog Odluke o prestanku statusa
nepokretnosti u općoj upotrebi (k.č.br.874/2).

Vijećnik Nijaz Mašić je izrazio sumnju u glasanje i zatražio pojedinačno glasanje. 

ZA su  glasali  slijedeći  vijećnici:  Nedžmija  Matoruga,  Saudin  Durmić,  Halid  Dizdarević,
Muamera Masnopita, Muamer Dervišević,  Rasim Šehić, Selma Pušina, Adem Efendić,
Edhem Hasanović,  Asim Mujić,  Besim Gljiva,  Aida  Mališević,  Nihad Bučuk,  Muhamed
Handžić i Fahir Hasanović

PROTIV su bili slijedeći vijećnici: Nijaz Mašić, Sead Šehić i Akif Bešlija

UZDRŽANI su bili slijedeći vijećnici: Alan Šerak i Damir Filipović

Odsutni vijećnici: Marioneta Ilić-Jureta, Selver Herić, Nijaz Rastoder

Konstatovano je da je sa 15 glasova ZA, 3 PROTIV i 2 UDRŽANA Općinsko vijeće Ilijaš
donijelo 

Odluku o prestanku statusa nepokretnosti u općoj upotrebi (k.č.br.874/2)

AD-12
Prijedlog Zaključka - Stolica Mara

Diskutanata po ovoj tačci dnevnog reda nije bilo, pa je Općinsko vijeće Ilijaš jednoglasno
donijelo 

Zaključak - Stolica Mara

AD-13
Prijedlog Zaključka kojim se odobravaju novčana sredstva na ime pomoći licima u stanju

socijalne potrebe

Diskutanata po ovoj tačci dnevnog reda nije bilo, pa je Općinsko vijeće Ilijaš jednoglasno
donijelo 

Zaključak kojim se odobravaju novčana sredstva na ime pomoći licima u stanju socijalne
potrebe

AD-14
Informacija o parcelizaciji i izgradnji apartmanskih naselja na području Općine Ilijaš 

BESIM GLJIVA – vijećnik Stranke za Srednje

Iz ove informacije se vidi da smo ubrali cca 3 miliona KM od raznih renti. Normalno da je tu
odgovor  na  povećanje  budžeta.  Ne  želeći  umanjiti  svojom  pričom  značaj  povećanja
budžeta, jasno je da smo ove godine vršili prodaju, a šta će biti slijedeće vidjet ćemo. Ja i
dalje, kao vijećnik, ne vidim veliku korist od naselja ovakve vrste, posebno u urbanijim
dijelovima. Kao čovjek na lokalnom nivou, u svojoj lokalnoj zajednici, borit ću se da ne
dolaze bilo kakvi englezi, amerikanci, turci, arapi da grade kuće za odmor u mojoj blizini.
Razlozi  su ti  što,  prije  svega,  infrastruktura  ne prati  izgradnju naselja.  Evo pričamo o
izgradnji  puteva,  a  naša putna infrastruktura  je  jako loša.  Ono što  je  bitnije  od putne
infrstrukture  je  vodosnadbijevanje.  Ja  godinama ponavljam kako 80% teritorije  Općine
Ilijaš nema vode, ali to niko ne sluša i nema sluha za to. 
Kako priključiti na vodu, kanalizaciju, sva ova apartmanska naselja?  Ovo što pričam je
možda priča  "u  prazno",  ali  neka se  čuje  u  javnosti  i  mislim da je  ovo odraz  velikog
mišljenja građana Ilijaša. 
Ja lično mislim da će nam se sve ovo za kratak period 5-10 godina vratiti kao jedan veliki
"bumerang". 

NIJAZ MAŠIĆ – vijećnik SBB-a

Iz  ostalih  stranaka  se  davno  iniciralo  da  bi  trebalo  održati  tematsku  sjednicu  sa
izvođačima, načelnikom, vijećnicima i predstavnicima mjesnih zajednica, jer ispada da mi
kao KV SBB-a jedini ne glasamo za nešto što će biti dobro i donijeti prihod. Ja pokušavam
stalno, pored pravnog aspekta, gledati koji je to i finansijski. Oni koji su prodali odobravaju
i oni koji žele da se investira na njihovom lokalitetu odobravaju, a većina nije za ovo zbog
mogućnosti nestanka vode i situacijom sa strujom kakva jeste i napajanjem, zbog puteva
poslije tih radova kakvi nam ostanu. 
Mislim da samo informacija i kao posljednja tačka ne daje odgovor na ovu problematiku i
neće dati  povoda da mi  promijenimo svoj  stav.  Volio  bih  da  u jednom boljem i  širem
ambijentu o ovome raspravimo i ako je to za dobrobit zajednice da i mi to podržimo, a ako
je veća šteta mi ćemo nastaviti ovako da budemo protiv dalje izgradnje. 

MELIHA AVDIBEGOVIĆ  –  pomoćnica  načelnika  za  prostorno  uređenje  i  stambeno-
komunalne poslove

Obzirom da je otišla u javnost informacija koju je iznio vijećnik Besim, mislim da niste
dobro pročitali informaciju ili niste dobro shvatili. Ovdje su nabrojani svi postupci koje ste vi
kao Općinsko vijeće usvojili Odluku i koje su sada u procesu kod službe na razradi. Znači,
do sada smo ubrali samo naknadu izgradnju objekata u naselju Popovići. Sve ostalo je
procjena orijentaciona koliko ćemo dobiti za ove objekte koji će se napraviti. Što se tiče
vode i  kanalizacije  i  prošli  put  sam objašnjavala.  Ne idemo mi  baš tako "ad hoc"  da
kažemo "evo i voda i kanalizacija". Evo sada imamo naselje Karaula i prije par dana smo
bili  sa direktoricom Vodostana i oni nemaju uopšte mogućnosti  da se snabdiju vodom.
Planirat će se rezervar za ta naselja i  oni će da kupuju vodu. Da li će voda dolaziti  iz
Sarajeva, ne znam. Znači, rade se svi projekti za infrastrukturu uz saglasnost Vodostana,
Ministarstva privrede na vodne saglasnoti i tek se tada ide na urbanističke i dozvole na
infrastrukturu, a potom za objekte. 

BESIM GLJIVA (replika) – vijećnik Stranke za Srednje

Zahvaljujem  se  pomoćnici  načelnika  i  vjerovatno  u  jednom  dijelu  da  nisam  razumio
informaciju kada se tiče broja izgrađenih i neizgrađenih apartmanskih naselja. Ono što i
dalje tvrdim, bez obzira na dobru namjeru općinskog organa, realnost na terenu je sasvim
drugačija. Naše JKP "Vodostan" ne može ni ovo vodovoda što održava da stavi u red i
adekvatno održava,  prije  svega što je nedostatak vode,  nekvalitetan cjevovod,  gubitak
vode,  slaba  naplata.  Najveći  vodovod  na  općini  Ilijaš  u  dužini  cca  200  km  nije  pod
ingerencijama Vodostana i  mi  tu  sada planiramo gradnju apartmanskog naselja  od 40
kuća. Kažemo da ćemo im prodavati vodu, ali mi nemamo vode da je prodajemo. Nisam
mislio da se nedomaćinski ponaša ni načelnik niti nadležna općinska služba. Međutim, mi
smo "poletjeli" za parama, pa kažemo sve će se to rješavati u hodu. Želim reći da je ovo
sigurno problem koji će za 10 godina biti najveći problem u Ilijašu. 
Imamo jedan jedini projekat za cijelu općinu, a to je vodozahvat Vrutak i bez  njega općina
neće imati  vode, ali  ne razmišljamo na taj  način i  ne znam zašto u budžetu to nismo
planirali. 

AKIF BEŠLIJA – vijećnik SBB-a

Slušajući kolegu Besima pomislio sam da je on iz SBB-a, jer jedino SBB nije podržavao
ove projekte. Ovo što on priča ne radi.  Slažem se da ćemo ovu problematiku ostaviti
narednim generacijama, jer je trebalo razmišljati na vrijeme i održati tematsku sjednicu po
ovom pitanju. Prodaje zemlje je bilo i na gornjem kraju i znam da si to poržao Besime. 

RASIM ŠEHIĆ – vijećnik SDA

Nekako smo se odmakli od tačke dnevnog red, pa se više govori o nekim bitnim stvarima
vezanim  za  našu  općinu.  One  jesu  bitne  i  slažem  se  sa  kolegama  koje  su  ranije
diskutovali, ali ovo uopće nije vezano za ovu informaciju koliko smo to do sada potencirali.
Nisam se  bavio  problematikom ovog  pitanja,  ali  sam očekivao  konkretne  zaključke  u
smislu  da se sugeriše službi  da se u narednom periodu povede računa o npr.  nekim
ograničenjima u smislu broja apartmanskih naselja,  lokacija itd.  Ne vjerujem da će oni
nama popiti  vodu kada dođu na odmor i  ne vjerujem da to može toliko uticati  na ova
pitanja koja su ovdje iznesena.

Diskutanata po ovoj tačci dnevnog reda nije bilo,  pa je Općinsko vijeće Ilijaš primilo k
znanju 

Informacija o parcelizaciji i izgradnji apartmanskih naselja na području Općine Ilijaš 

Zatim je predsjedavajući Općinskog vijeća Ilijaš Damir Filipović,   zaključio 38. sjednicu
OV-a u 14:00h. 
 
Zapisničar:                                           PREDSJEDAVAJUĆI
Maida Habibović                                         OPĆINSKOG VIJEĆA ILIJAŠ        

                            ____________________________
                       Damir Filipović, dipl.pravnik

******************************************************************************
Ul. 126. ilijaške brigade br. 6, 71380 Ilijaš
Tel. ++387 33 580-620, 580-698, fax. 400-505, 
Transakcijski račun kod VAKUFSKE BANKE,d.d. Sarajevo:1602000000710645 

e-mail ov@ilijas.ba Broj certifikata:20938

